
内容概要

《唐宋八大家文集》为中国传统文化类图书，是崔钟雷主编的“课外讲堂”系列丛书中的一本。

《唐宋八大家文集》集合韩愈、柳宗元、欧阳修、曾巩、王安石、苏洵、苏轼、苏辙八位大家之文章
精粹，以全新概念诠释《唐宋八大家文集》这部经典著作，让你汲取先贤哲人之所长，培养经典文化
之修养。
延承权威经典，不失历史本貌，并加入全新时尚元素，版式新颖，文字准确，内容充实，涵盖广泛，
有风云战事，有美文佳句，有历史变迁，有智慧哲学，为你展现中国传统文化的最大魅力！

章节摘录

　　继而叹曰：彼将舍其手艺，专其心智，而能知体要者欤？
吾闻劳心者役人，劳力者役于人，彼其劳心者欤？
能者用而智者谋，彼其智者欤？
是足为佐天子、相天下法矣！
物莫近乎此也。
彼为天下者本于人。
其执役者，为徒隶，为乡师、里胥；其上为下士.又其上为中士、为上士；又其上为大夫、为卿、为公
。
离而为六职，判而为百役。
外薄四海，有方伯、连率。
郡有守，邑有宰，皆有佐政。
其下有胥吏，又其下皆有啬夫、版尹，以就役焉，犹众工之各有执技以食力也。
彼佐天子相天下者，举而加焉，指而使焉，条其纲纪而盈缩焉，齐其法制而整顿焉，犹梓人之有规矩
、绳墨以定制也。
择天下之士，使称其职；居天下之人，使安其业。
视都知野，视野知国，视国知天下，其远迩细大，可手据其图而究焉。
犹梓人画富于堵而绩于成也。
能者进而由之，使无所德；不能者退而休之，亦莫敢愠。
不街能，不矜名，不亲小劳，不侵众官，日与天下之英才讨论其大经，犹梓人之善运众工而不伐艺也
。
夫然后相道得而万国理矣。
相道既得，万国既理，天下举首而望曰：“吾相之功也。
”后之人循迹而慕曰：“彼相之才也。
”士或谈殷、周之理者，日伊、傅、周、召，其百执事之勤劳而不得纪焉，犹梓人自名其功而执用者
不列也。
大哉相乎！
通是道者，所谓相而已矣。
其不知体要者反此。
以恪勤为公，以簿书为尊。
街能矜名，亲小劳，侵众官，窃取六职百役之事，听听于府廷，而遗其大者、远者焉，所谓不通是道
者也。
犹梓人而不知绳墨之曲直、规矩之方圆、寻引之短长，姑夺众工之斧斤刀锯以佐其艺，又不能备其工
，以至败绩用而无所成也，不亦谬欤？
　　⋯⋯

